
Njål Mackay 
Djurhuus
Njål Mackay Djurhuus, Regn­
bueveien 2C, 0664 Oslo, Norge 
fyller 75 år 15. april. Djurhuus er 
major i Frelsesarmeen og kom til 
Norge fra Færøyene, hvor han er 
født, i 1941. Djurhuus er major i 
Frelses-armeen og kom i 1962 til 
Norge, fra Færøyene hvor han er 
født.

Etter mange år som korps­
offiser ulike steder i Norge og 
på Island, kom han i 1985 til 
Fyrlyskorpset i Oslo hvor han 
og hans hustru Erna kom til å 
gjøre en stor innsats for byens 
utslåtte; som gjerne omtales som 
»gatefolket«.

Djurhuus hadde ansvaret for 
Fyrlyskorpset frem til 1999, og 
var etter dette Frelsesarmeens 

informasjonssjef i noen år før 
han gikk av med pensjon. I 
årene etterpå har han og hans 
kone vært ledere for korpset på 
Fjellhamar; en oppgave hvor de 
får stå i tjenesten sammen.

I 1998 kom boken om Erna og 
Njål Djurhuus liv ”Gatefolk og 
fyrlys-mennesker og i 2014 var 
Njål redaktør for historien til 
Frelsesarmeen på Færøyene som 
kom i to bind.

Djurhuus er tildelt flere 
utmerkelser, bl. a. Stiftelsen 
Scheiblers hederspris 1999, St. 
Hallvard-medaljen 2000 og Kong­
ens fortjenstmedalje i gull 2007.

Jørn-Kr. Jørgensen

70 ára føðingardagur
12. apríl fylti Fingerð Jesper­
sen Tvøroyri 70 ár. Dagurin 
verður hildin í Fylking tann 
23. apríl frá kl 18 til 23. Øll eru 
hjaraliga vælkomin.

Brúdleyp
Leygardagin 21.05.16 verða 
Rannvá Sørensen og Gunnar 
Hentze vígd í Húsavíkar 
kirkju kl.15.00. Brúdleypið 
verður hildið á Hotel Skála­
vík kl. 19. Tey, ið ynskja at 
halda dagin saman við okk­
um, verða biðin um at siga 
frá í seinasta lagi 01.05.16 við 
at ringja 221236 (Rannvá) ella 
226461 (Gunnar)

60 ára føðingardagur
Sunnudagin 24. apríl verður 
Jacob Jacobsen 60 ár. Føðingar­
dagurin verður hildin í VB-
húsinum leygardagin 23. apríl kl. 
19.00. Tey, ið ynskja at hátíðar­
halda dagin saman við mær, 
verða vinarliga biðin at boða frá 
á tlf. 224847 ella 276866 í seinasta 
lagi 15. apríl.

Ábyrgdarblaðstjórin 
fimmti ár

Í dag, fríggjadagin 15. apríl er 
hálv øld liðin, síðani Eirikur 
Lindenskov varð føddur. 
Hann er ábyrgdarblaðstjóri 

á Sosialinum.
Eirikur er havnarmaður. Vøgg­

an stóð úti í Grønlandi. Mamm­
an er Jóna fødd Jacobsen og 
ættað úr Fuglafirði, og pápin er 
Jacob Lindenskov úr Havn. Tey 
búgva framvegis í húsunum í Tor­
finsgøtu 33, har Eirikur vaks upp 
hjá foreldrunum og saman við 
systrunum Elini, sum býr í Havn, og 
Biritu, sum býr í Keypmannahavn.

Tað var nógv virksemi úti í 
Grønlandi, tá ið Eirkur vaks upp. 
Vinnuligt virksemi og bústaðir 
vóru meiri flættaðir saman, enn 
tað er eyðkenni fyri nútíðina. 
Eirikur helt seg framat, og eitt 
nú kveiktist tá áhugin fyri bilum. 
Eiriki dámar væl at skrúva, taka 
sundur og seta saman aftur, og 
hann hevur arbeitt nú við bilum 
og hevur stóran áhuga í gomlum 
bilum og telist millum teirra, sum 
eiga veteranbilar.

Handverkið hevur fylt og fyllir 
framvegis nógv. Í Miðlahúsinum 
hevur Eirikur alla tíðina verið tann, 
sum hevur best tak á teldunum og 
hevur best innlit í og tak á teknisku 
avbjóðingunum, sum tað ikki er 
neyðugt at fáa uttanhýsis hjálp 
frá at loysa.

Havnarmaðurin hevur stóran 
áhuga fyri gomlu Havnini, og 
longu í 1988, tá ið hann var 22 ára 
gamal, keypti Eirikur ytstu húsini 
í Gongini, Nýggjustovu. Síðani 
hevur hann keypt og við ágrýtni 
og nærlagni sjálvur sett í stand 
tey næstu húsini niðan gjøgnum 
gongina, eisini Baianstovu, har 
matstovan Barbara Fish House er. 
Matstovan er kend, og tað verður 
sagt at vera satt meistaraverk, sum 
Eirikur hevur megnað, tá ið hann 
setti húsini í stand og mest sum 

bara brúkti gamalt tilfar soleiðis, 
at tað, sum ikki var røkt og harvið 
var um at fara fyri bakka, nú er satt 
prýði fyri býin og samstundis hýsir 
einari tí best umtóktu matstovuni 
í landinum.

Pápin var politikkari – løgtings­
maður, landsstýrismaður og fólka­
tingsmaður fyri javnaðarflokkin – 
og harvið fylti politikkur og eisini 
Sosialurin nógv í barnaheiminum. 
Tað lá tó ikki í kortunum, at Eirik­
ur skuldi verða blaðmaður og 
blaðstjóri. Eftir at hava gingið í 
Hoydølum var hann vikarur á Argj­
um, áðrenn hann  hann á Lærara­
skúlan, har hann leyk prógv í 1991. 
Síðani var hann lærari á Oyrar­
bakka og í Sankta Frants skúla.

Áhugin fyri blaðarbeiði og sam­
felagsviðurskiftum bóru við sær, at 
Eirikur so við og við varð knýttur 

alt tættari at Sosialinum. Í 1996 
segði hann lærarayrkinum farvæl 
fyri at taka við fulltíðarstarvi á 
Sosialinum har hann síðani fyrsta 
februar í 1998 hevur verið blað­
stjóri. Saman við øðrum hevur 
hann verið við at menna pallarnar, 
sum Miðlahúsið hevur arbeitt á – 
Rás2, portal.fo og seinni in.fo.

Kring allan heimin er tað ógvu­
liga stór avbjóðing at fáa tað at 
bera til at reka dagbløð og aðrar 
miðlar á handilsligum og privatum 
grundarlagi. Í Føroyum er hetta 
ikki eydnast hjá øðrum enn Eiriki 
og teimum, sum standa saman við 
honum um Miðlahúsið, har tað 
støðugt verður arbeitt við at tillaga 
raksturin og at finna nýgg jar 
møguleikar fyri at betra raksturin 
og samstundis at varðveita góðsku 
í framleiðsluni.

Eirikur skrivar mest sum allar 
oddagreinarnar í blaðnum og við­
merkingarnar á síðu 2. Tær snúgva 
seg ofta um politikk, og tí er tað so 
upplagt, at røddin á blaðstjóranum 
so ofta er at hoyra, bæði í Rás2 og 
útvarpinum og sjónvarpinum hjá 
Kringvarpinum, tá ið politisk mál 
verða viðgjørd. Eingin ivast í, at 
hann hevur stórt innlit í bæði tað 
farna og tað, sum er uppi í tíðini. 

Eirikur er giftur Ingun Schiller, 
ið er ættað úr Havn og arbeiðir 
sum lærari. Børnini hjá teimum 
eru Anna og Jónas, og bústaðurin 
er í Hoyvík.

Føðingardagurin verður hildin  í 
Miðlahúsinum í annaðkvøld .

Okkara blaðstjóri


